
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1739 20-06-2024 - ൽ മറുപടിയ്ക്

ഉന്നത വിദ്യാഭ്യാസ മേഖലയുടെ അടിസ്ഥാന സൗകര്യ വികസനം

ചോദ്യം ഉത്തരം

ശ്രീ. സേവ്യര്‍ ചിറ്റിലപ്പിള്ളി
ഡോ. ആര്‍. ബിന്ദു

(ഉന്നതവിദ്യാഭ്യാസ-സാമൂഹ്യനീതി വകുപ്പ് മന്ത്രി)

(എ) ഉന്നത വിദ്യാഭ്യാസ മേഖലയുടെ അടിസ്ഥാന

സൗകര്യവികസനത്തിനും അക്കാദമിക
ഉന്നമനത്തിനുമായി നടപ്പിലാക്കിയ പദ്ധതികളുടെ
വിശദാംശങ്ങൾ വ്യക്തമാക്കാമോ;

(എ) സംസ്ഥാനത്തെ ഉന്നത വിദ്യാഭ്യാസ രംഗത്തെ
ഉന്നത നിലവാരത്തിലേയ്ക്ക് ഉയര്‍ത്തി നാടിന്റെ

പുരോഗതി ത്വരിത ഗതിയിലാക്കുന്നതിനായി പല
പ്രവര്‍ത്തനങ്ങളും ആസൂത്രണം ചെയ്ത്

നടപ്പിലാക്കിവരുന്നു. പുതു തലമുറയെ വൈഞ്ജാനിക
മേഖലയില്‍ കുതിച്ചു ചാട്ടം ഉണ്ടാക്കുന്നതിനായി

കലാലയങ്ങളില്‍ നിലവിലുള്ള പരമ്പരാഗത

കോഴ്സുകളോടൊപ്പം ന്യൂജനറേഷന്‍ കോഴ്സുകളും

അനുവദിച്ചിട്ടുണ്ട്. കോളേജുകളെ

യൂണിവേഴ്സിറ്റികളുമായും ഇന്‍ഡസ്ടിയല്‍

സ്ഥാപനങ്ങളുമായും ബന്ധിപ്പിക്കുന്ന ലീഡ് പോലുള്ള
പദ്ധതികളും നടപ്പിലാക്കി വരുന്നു.

ഉന്നതവിദ്യാഭ്യാസ രംഗത്ത് ഉയര്‍ന്ന

നിലവാരത്തിലുള്ള പഠനാന്തരീക്ഷം

സൃഷ്ടിക്കുന്നതിനായി സര്‍ക്കാര്‍ കോളേജുകള്‍,
ട്രൈനിംഗ് കോളേജുകള്‍, ഹോസ്റ്റല്‍ എന്നിവയുടെ
അടിസ്ഥാന സൗകര്യ വികസനവും കോളേജുകളില്‍
അത്യാധുനിക സൗകര്യങ്ങളോടു കൂടിയ ലബോറട്ടറി,
ലൈബ്രറി എന്നിവയും നിര്‍മിച്ചു നല്‍കിയിട്ടുണ്ട്.
സാങ്കേതിക വിദ്യയില്‍ അധിഷ്ഠിതമായ ക്ളാസുകള്‍
ക്രമീകരിക്കുന്നതിനായി എല്ലാ ക്ളാസുകളും സ്മാര്‍ട്ട്
ക്ലാസ്റൂം ആക്കുന്നതിനുള്ള പദ്ധതി, ലൈബ്രറി

ഡിജിറ്റലൈസേഷന്‍, ഓണ്‍ലൈന്‍ ക്ലാസുകള്‍

ക്രമീകരിക്കുന്നതിനുള്ള പദ്ധതി, ഗ്രീന്‍ ക്യാമ്പസ്
തുടങ്ങിയ ക്രമീകരണങ്ങള്‍ തയ്യാറാക്കിയിട്ടുണ്ട്.
അക്കാദമിക മികവിനും റിസേര്‍ച്ചിനും പ്രോത്സാഹനം

നല്‍കുന്നതിനായി PLEASE, വിദ്യാര്‍ത്ഥികളുടെ
മാനസിക പ്രശ്നങ്ങള്‍ പരിഹരിക്കുന്നതിനായി ജീവനി,
പഠനത്തോടൊപ്പം തൊഴില്‍ (Earn While You
Learn), എന്നീ പദ്ധതികള്‍ നടപ്പിലാക്കിയിട്ടുണ്ട്.
ഇതില്‍ ഗ്രീന്‍ ക്യാമ്പസ്, സ്റ്റുഡന്റ് ഫോര്‍

സൊസൈറ്റി, ജീവനി പഠനത്തോടൊപ്പം തൊഴില്‍
എന്നീ പദ്ധതികള്‍ വൈഞ്ജാനിക മികവിനോടൊപ്പം

നാടിന്റെ പുരോഗതിക്കു കൂടി ഫലപ്രദമാകുന്ന

തരത്തില്‍ രൂപപ്പെടുത്തിയ പദ്ധതികളാണ്. ഗ്രീന്‍
ക്യാമ്പസ് പദ്ധതിയിലൂടെ കാര്‍ബണ്‍ എമിഷന്‍
കുറയ്ക്കാനും ഇലക്ടിസിറ്റിക്കായി സോളാര്‍ എനര്‍ജി
ഉപയോഗപ്പെടുത്താനും കഴിയുന്നതാണ്.
വിദ്യാര്‍ഥികളുടെ മാനസിക ആരോഗ്യം

മെച്ചപ്പെടുത്തുന്നതിന് ഉപകരിക്കുന്ന

പ്രവര്‍ത്തനങ്ങളാണ് ജീവനി പദ്ധതിയില്‍

ഉള്‍പ്പെടുത്തിയിരിക്കുന്നത്. പഠനത്തോടൊപ്പം വിവിധ
തൊഴില്‍ മേഖലകളെ പരിചയപ്പെടുന്നതിനും പുതിയ
തൊഴില്‍ മേഖലകളെ കണ്ടെത്തുന്നതിനും

പഠനത്തോടൊപ്പം തൊഴില്‍ പദ്ധതിയിലൂടെ

കഴിയുന്നതാണ്. ഉന്നത വിദ്യാഭ്യാസ രംഗത്തെ
ഉന്നമനത്തിനായി ഉന്നത വിദ്യാഭ്യാസ കൗണ്‍സില്‍
മുഖാന്തിരം നടപ്പിലാക്കുന്ന പദ്ധതികള്‍ സംബന്ധിച്ച

വിശദാംശങ്ങള്‍ അനുബന്ധം 1 ല്‍ ചേര്‍ക്കുന്നു.

(ബി) സംസ്ഥാനത്ത് ഉന്നത വിദ്യാഭ്യാസ സ്ഥാപനങ്ങളുടെ

നിലവാരം ഉയർത്തുന്നതിന്റെ ഭാഗമായി നാക്
(എന്‍.എ.എ.സി.) അക്രഡിറ്റേഷൻ ലഭിച്ച
സർവ്വകലാശാലകളുടെ വിശദാംശങ്ങൾ
ലഭ്യമാക്കാമോ;

(ബി)

വിശദാംശങ്ങള്‍ അനുബന്ധം 2 ല്‍ ചേര്‍ക്കുന്നു.

(സി)

ഉന്നതവിദ്യാഭ്യാസ മേഖലയിൽ വരുത്തുന്ന
പരിഷ്കാരങ്ങളെ ഉൾകൊള്ളുന്ന വിധത്തിൽ കോളേജ്
അധ്യാപകർക്ക് പൊതുവിദ്യാഭ്യാസ വകുപ്പ് നടത്തുന്ന
വിധത്തിലുള്ള ട്രെയിനിംഗ് ക്യാമ്പുകൾ
സംഘടിപ്പിക്കുന്നത് പരിഗണനയിലുണ്ടോ;

(സി) ഗുണനിലവാരമേറിയ ഉന്നത വിദ്യാഭ്യാസം പ്രദാനം
ചെയ്യുന്നതിനായി വകുപ്പിന് കീഴിലുള്ള അദ്ധ്യാപകര്‍ക്ക്
പ്രത്യേക സിലബസ് നിര്‍മ്മിച്ച് തിരുവനന്തപുരത്തുള്ള
IISER, IIM കോഴിക്കോട് എന്നിവിടങ്ങളില്‍ വച്ച്
റെസിഡന്‍ഷ്യല്‍ ട്രൈനിങ് നല്‍കുന്നുണ്ട്.

2024-25 അക്കാദമിക വര്‍ഷം മുതല്‍ കേരള, എം.ജി,
കോഴിക്കോട്, ശ്രീശങ്കരാചാര്യ സംസ്‌കൃത,
തുഞ്ചത്തെഴുത്തച്ഛന്‍ മലയാളം, കണ്ണൂര്‍, കുസാറ്റ്‌,
ശ്രീനാരായണ ഓപ്പണ്‍ സര്‍വ്വകലാശാലകളില്‍

ആരംഭിക്കുന്ന FYUGP-യ്ക്ക് ആവശ്യമായ കരിക്കുലം
ചട്ടക്കൂട്‌, FYUGP റെഗുലേഷന്‍, പുതിയ സിലബസ്‌
എന്നിവ രൂപീകരിച്ചു. ഉന്നത വിദ്യാഭ്യാസ

കൗണ്‍സിലിന്റെ നേതൃത്വത്തില്‍ സര്‍വ്വകലാശാല
ബോര്‍ഡ്‌ ഓഫ്‌ സ്റ്റഡീസ്‌ അംഗങ്ങള്‍ക്ക്‌ പരിശീലന
പരിപാടികള്‍, കോളേജ്‌ അദ്ധ്യാപകര്‍ക്ക്‌ ജില്ലാതല
ഓറിയന്റേഷൻ പരിപാടികള്‍ എന്നിവ സംഘടിപ്പിച്ചു.
കൂടാതെ ഉന്നത വിദ്യാഭ്യാസ കൗൺസിൽ ഫാക്കൽറ്റി
ഡവലപ്മെന്റ് സെന്ററിന്റെ തേതൃത്വത്തിൽ

സര്‍വ്വകലാശാലകളിലെയും കോളേജുകളിലേയും

അധ്യാപകര്‍ക്ക്‌ പരിശീലന പരിപാടി പതിവായി
സംഘടിപ്പിച്ചുവരുന്നു.

(ഡി) വടക്കാഞ്ചേരി മണ്ഡലത്തിൽ സ്ഥിതി ചെയ്യുന്ന
കിലയെ ഒരു എജ്യൂക്കേഷണൽ ഹബ്ബാക്കി

(ഡി) കില ഹെഡ്കോട്ടേഴ്സിൽ 2024-25 അദ്ധ്യയന വർഷം
കാലികറ്റ് യൂണിവേഴ്സിറ്റിയുടെ അഫിലിയേഷനോടുകൂടി

മാറ്റുന്നതിനായി കെെക്കൊണ്ടിട്ടുള്ള നടപടികൾ
വ്യക്തമാക്കാമോ?

പുതിയ അൺ എയ്ഡഡ് കോളേജ്

സ്ഥാപിക്കുന്നതിനായി ഭരണാനുമതി നൽകിയിട്ടുണ്ട്.

1. Four Year UG Programme in Rural
Development and Governance

2. Four Year UG Programme in Gender and
Development Studies എന്നീ കോഴ്സുകൾക്കാണ്
ഭരണാനുമതി നൽകിയിട്ടുള്ളത്.
ഇതോടനുബന്ധിച്ചുള്ള ഭൗതിക സാഹചര്യങ്ങളുടെ
വികസനത്തിന്റെ ഭാഗമായി കിലയുടെ കാംപസ്
വിപുലീകരിക്കുന്നതിനായി കില കാമ്പസിനോടും

മെയിൻ റോഡിനോടും ചേർന്ന് കിടക്കുന്ന കിള്ളന്നൂർ
വില്ലേജിൽ 3.6532 ഹെക്ടർ ഭൂമി ഏറ്റെടുക്കുന്നതിന്റെ
നടപടികൾ അന്തിമ ഘട്ടത്തിലാണ്.

ആധുനിക കാലത്തെ നഗരസാധ്യതകളെകുറിച്ച്

പഠിച്ച് സംസ്ഥാനത്തിന്റെ ഭാവി സുസ്ഥിര നഗര
വൽക്കരണത്തിലൂടെ സുരക്ഷിതമാക്കുന്നതിന്റെ

ഭാഗമായി നഗരനയ കമ്മീഷൻ രൂപീകരിക്കുകയും
അതിന്റെ തുടർ നടപടിയായി കിലയിൽ കില
സെന്റർ ഫോർ അർബൻ ഗവേണൻസ് പുതുതായി
നിലവിൽ വന്നിട്ടുണ്ട്.

കാലാവസ്ഥാ വ്യതിയാനവും ദുരന്തനിവാരണവും

സ്ഥലപര ആസൂത്രണവുമായി ബന്ധപ്പെട്ട്

സാങ്കേതിക സഹായം നൽകുന്നതിന്റെ ഭാഗമായി
കിലയിൽ പുതിയതായി ലോക്കൽ ഗവൺമെന്റ്
സെന്റർ ഓൺ എൺവയോൺമെന്റ് ക്ലൈമറ്റ് ചേഞ്ച്
ആൻറ് ബയോ ഡൈവേഴ്സിറ്റിയും

ഇതിനോടനുബന്ധമായി ജിയോ സ്പേഷ്യൽ ലാബും
സ്ഥാപിതമായിട്ടുണ്ട്.

പുതുതായി നിരവധി വിഷയമേഖലകളിൽ പ്രത്യേക
കേന്ദ്രങ്ങളും കില ആരംഭിച്ചിട്ടുണ്ട്. കില സെൻറർ
ഫോർ സബ് ആൾട്ടേഷൻ സ്റ്റഡീസ്, ചൈൽഡ്
റിസോഴ്സ് സെന്റർ, സെൻറർ ഫോർ

സസ്റ്റെയിനബിൾ ഡവലപ്‌മെൻറ് ഗോൾസ് ആന്റ്
ലോക്കൽ ഗവേണൻസ്, ജെൻറർ സ്കൂൾ ഫോർ
ലോക്കൽ ഗവേണൻസ്, തുടങ്ങിയവ കില ഹെഡ്
കോട്ടേഴ്സിലെ വിവിധ വിഷയ കേന്ദ്രങ്ങളാണ്.

ജനകീയാസൂത്രണവും പ്രാദേശികഭരണവും

സംബന്ധിച്ച കേരളത്തിന്റെ അനുഭവങ്ങൾ

സാക്ഷ്യപ്പെടുത്തുന്ന ഇ.എം.എസ് സ്മാരക അധികാര
വികേന്ദ്രീകൃത തദ്ദേശഭരണ മ്യൂസിയവും കിലയിൽ
സ്ഥാപിച്ചിട്ടുണ്ട്. കില ഹെഡ്‌ക്വാർട്ടേഴ്സിൽ വിപുലമായ

നൂതന സൗകര്യങ്ങളോടുകൂടിയ ലൈബ്രറിയും,
ഇതൊടൊപ്പം ഗാന്ധി ആർട്ട് ഗാലറിയും

ഒരുക്കിയിട്ടുണ്ട്. കില ജേർണൽ ഓഫ് ലോക്കൽ
ഗവേണൻസ്, നിരവധി പുസ്തകങ്ങൾ എന്നിവ കില
പ്രസിദ്ധീകരിച്ചു വരുന്നു. അധികാരവികേന്ദ്രീകരണവും
പ്രാദേശികഭരണവും ശക്തിപ്പെടുത്തുന്നതിന്റെ

ഭാഗമായി തദ്ദേശകം എന്ന പേരിൽ ഒരു ഓൺലൈൻ
ചാനലും കില ആരംഭിച്ചിട്ടുണ്ട്. ഭിന്നശേഷി

സൗഹൃദമായ ക്യാമ്പസ് രൂപപ്പെടുത്തിയതിനൊപ്പം

ആംഗ്യഭാഷയിലൂടെയുള്ള ഓൺലൈൻ

പരിശീലനങ്ങളും കോഴ്സുകളും കിലയുടെ നൂതനമായ
സംരംഭമാണ്. ഇവ കൂടാതെ കില നിരവധി

യൂണിവേഴസിറ്റികളുമായും കോളേജുകളുമായും വിവിധ
വിഷയങ്ങളിലെ സഹകരണവുമായി ബന്ധപ്പെട്ട്

ധാരണാപത്രത്തിൽ ഒപ്പുവെച്ചിട്ടുള്ളതാണ്.

കൂടാതെ ഗ്രാമവികസനം, ദാരിദ്ര്യ നിർമ്മാർജ്ജനം,
പ്രാദേശിക ആസൂത്രണം, ജൻറർ, കാലാവസ്ഥാ

വ്യതിയാനം, ജൈവവൈവിധ്യം, ദുരന്തനിവാരണം,
പരിസ്ഥിതി തുടങ്ങിയവയുമായി ബന്ധപ്പെട്ട

ഗവേഷണങ്ങൾ, പഠനങ്ങൾ,കോഴ്സുകൾ എന്നിവയും
കിലയുടെ ആഭിമുഖ്യത്തിൽ നടന്നുവരുന്നു.

സെക്ഷൻ ഓഫീസർ

